
				এই পাতাটির মুদ্রণ সংশোধন করা প্রয়োজন। 
করছিল। মার্চ হয়ে যাবার পর চেচিয়ে ২ কি সব বলছিল। এখন একটু ঠাণ্ডা হয়েছে। আমাদের সামনের দেবদারু গাছ নড়ছে আমাদের বাড়ীর সামনে পাহাড় দেখা যায়। কেবল এত দেবদারু গাছ না থাকলে আরো স্পষ্ট দেখা যেত। আমি আপনার চিঠি পেয়ে খুব খুসী হয়েছি। তাই আমি আপনার সব শেষের চিঠি সঙ্গে করে এনেছি। অন্য সব আনিনি আনলে যে বাক্সয় ভাল কাগচ আছে সে বাক্স এখনো এসে পৌছোয় নি। আমি উলু দিতে জানি না কিন্তু সুনেছি। আপনি কি উলু দিতে জানেন? না জানলে বেশ হয়। আর মামাও বোধহয় জানেন না। আপনি এখানে যদি আসেন তো বেশ হয়। দু তিন সপ্তাহ কেবল একটু ছুটী নেবেন। যদি আসেন তো আমি আপনাকে অনেক লাল ফুল এনে দেব। আর আপনাকে গল্প বলব। আর আপনিতো আরো এসেছেন রাস্তায় চেনেন। আসবার সময় রাস্তা কি সুন্দর। আলমোরার কাছেই এত ভীষণ নদী আছে একটা যে তার কাছ দিয়ে যাবার সময় ভয় করছিল। সে এত জোরে চলছে যে খুব দূর থেকে তার শব্দ শোনা যায়। আর কি সুন্দর পাহাড় দেখা যায়। আমি কাল সকালে দুষ্টুমি করে ছিলাম কিন্তু বিকেল থেকে আবার ভাল হয়েছি। মা বলেছেন। আর আমি বেশী খেতে চেষ্টা করি। কাল সন্ধ্যেবেলা বাবজা মা বলেছেন যে ভোরে উঠেই আপনার কথা ভাবতে। কিন্তু আজ ভোরে উঠেই ওমনিই আপনার কথা মনে হয়েছে। আমি আপনার কথা সব সময় ভাবি । এখন আমার সামনেই রোদ হয়েছে। এখনি আপনার একটা চিঠি কাশী থেকে ঘুরে এল। এ চিঠি যেদিনই আমরা কাশী ছেড়েছি সে দিনই দুপুরে আমাদের বাড়ী এসেছে। এর উত্তর আলাদা দেব। এবার থেকে আপনি এখানকার ঠিকানায় চিঠি দেবেন। ঠিকানা ভুলবেন না যেন। আর দুষ্টুমি করলে রাগ করব। আপনাকে আদর দিচ্চি। (ভাদ্র ১৩২৫]
রাপু । একরকম লাল ফুল।

